დევნილთა  გრძელვადიანი  განსახლების  პროგრამები და  გამოყოფილი თანხები 

სულ რეგისტრირებულია 90 342 დევნილი ოჯახი (284 787 დევნილი).  
გრძელვადიანი განსახლებით დაკმაყოფილებულია 40 000-ზე მეტი დევნილი ოჯახი. აქედან, 2013 წლამდე დაკმაყოფილდა 21 000 -მდე დევნილი ოჯახი(მათ შორის 5000 ოჯახს გადაეცა ფულადი კომპენსაცია),  2013 წლის შემდეგ კი 19 000-ზე მეტი დევნილი ოჯახი. 

დევნილი ოჯახების განსახლებითვის ბიუჯეტიდან გამოყოფილი თანხები, წლების მიხედვით:
	წელი
	2012 
	2013 
	2014 
	2015 
	2016 
	2017 
	2018 

	თანხა
	28 მილიონი
	48 მილიონი



	58 მილიონი



	70 მილიონი


	80 მილიონი



	95 მილიონი



	135 მილიონი






2019-2020 წლების დევნილთა მიმართ სამოქმედო გეგმის ღირებულება 328 მილიონ ლარია. 2019-2020 წლის სამოქმედო გეგმის მიხედვით, ახალი საცხოვრებელი ფართები  კიდევ 6 000 ოჯახს გადაეცემა.









2013 წლიდან, დევნილი ოჯახებისთვის გადაცემული საცხოვრებელი ფართები პროგრამების მიხედვით:
· რეაბილიტირებულ შენობებში ბინა გადაეცა 3266 დევნილ ოჯახს;

· ახალაშენებულ კორპუსებში ბინა გადაეცა 3907 დევნილ ოჯახს;

· „სოფლად სახლის“  პროექტის ფარგლებში, სამინისტრომ სახლი შეუსყიდა 3509 დევნილ ოჯახს;

· „იპოთეკური სესხის“ დაფარვის პროგრამის ფარგლებში, სამინისტრომ სესხი დაუფარა 375 დევნილ ოჯახს;

· კერძო მფლობელებისგან გამოსყიდული ფართები გადაეცა 1622 დევნილ ოჯახს;

· მართლზმიერ მფლობელობაში არსებული საცხოვრებელი ფართები საკუთრებაში გადაეცა 7000-ზე მეტ დევნილ ოჯახს.  












დევნილთა გრძელვადიანი განსახლების პროგრამები

ბინების  შესყიდვის პროექტი თანადაფინანსებით 
(ეს ახალი პროექტია და ჯერ არ განხორციელებულა)
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის  სამინისტრო თბილისში, დევნილი ოჯახების გრძელვადიანი განსახლების მიზნით ახალ პროექტს იწყებს. 
2013 წლის 1 ივნისამდე, თბილისში რეგისტრირებულ ოჯახებს შესაძლებლობა ექნებათ, თავისივე შერჩეული საცხოვრებელი ფართები  სამინისტროს თანადაფინანსებით შეისყიდონ. 
სამინისტრო იძულებით გადაადგილებულ ოჯახებს ერთ კვადრატულ მეტრზე მაქსიმუმ 350 აშშ დოლარით დააფინანსებს. თავის მხრივ, დევნილი ოჯახის წილი კვადრატულ მეტრზე მინიმუმ 60 დოლარს უნდა შეადგენდეს. 
შესასყიდი საცხოვრებელი ფართის კვადრატულობას ოჯახის წევრთა რაოდენობა განსაზღვრავს. ერთსულიანი ოჯახისთვის განსაზღვრულია მაქსიმუმ 35კვ.მ, ორსულიანი ოჯახისთვის 40კვ.მ, ხოლო ყოველ მომდევნო წევრზე  დამატებით 10კვ.მ.  


„სოფლად სახლის“  პროექტი
„სოფლად სახლის“ პროექტის ფარგლებში, დევნილი ოჯახი თავად არჩევს კერძო სახლს მიწის ნაკვეთით, საქართველოს ნებისმიერ რეგიონში. კრიტერიუმების დაკმაყოფილების შემთხვევაში კი, სამინისტრო დევნილი ოჯახისთვის აღნიშნულ სახლს შეისყიდის. პროექტის ფარგლებში, კომისია განიხილავს იმ დევნილი ოჯახების განსახლების საკითხს, რომლებსაც მინიჭებული აქვთ, მინიმუმ, 1 ქულა. თანხის  რაოდენობა  ოჯახის სულადობიდან გამომდინარე განისაზღვრება.  
· ოჯახი რომელიც შედგება 1 ან 2 წევრისგან - 17000 ლარი; 
· ოჯახი რომელიც შედგება 3 წევრისგან - 21000 ლარი; 
· ოჯახი რომელიც შედგება 4 წევრისგან - 23000 ლარი; 
· ოჯახი რომელიც შედგება 5 წევრისგან - 26000 ლარი, ხოლო ოჯახის ყოველ შემდეგ წევრზე 26000 ლარს 3000 ლარი დაემატება.
შესაძლებელია, რომ  საცხოვრებელი ფართის  შესყიდვა განხორციელდეს დევნილისა და სამინისტროს  თანადაფინანსებით.                                                                                                 საცხოვრებელი ფართის შესყიდვის თაობაზე განაცხადის დაკმაყოფილების შემთხვევაში, დევნილ ოჯახებს  სახლის შერჩევისთვის  3-თვიანი ვადა ეძლევათ.                                                 დევნილი ოჯახის მიერ შერჩეულ საცხოვრებელს უნდა ჩაუტარდეს აუდიტორული შეფასება  საბაზრო ღირებულების დადგენის მიზნით,  საჭიროების შემთხვევაში კი შესაძლოა ჩატარდეს შესაბამისი ექსპერტიზა. 
„სოფლად სახლის“ პროექტის ფარგლებში, საცხოვრებელი ფართის შესყიდვის მოთხოვნით განაცხადების  მიღება უწყვეტ რეჟიმში მიმდინარეობს.


მენაშენეებისგან ბინების შესყიდვის პროექტი
საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტრო, დევნილი ოჯახების განსახლების მიზნით, მენაშენეებისგან ბინებს შეისყიდის. 
ახალაშენებული და მშენებარე კორპუსებში საცხოვრებელი ფართების შესყიდვა, კონკურსის წესით,  ღიად და გამჭვირვალედ ხდება. 
კერძო პირებისგან საცხოვრებელი ფართების შესყიდვის წესის განმახორციელებელი კომისია წინასწარ განსაზღვრავს კონკურსის ვადებსა და კრიტერიუმებს, რომლებსაც კონკურსში მონაწილე მენაშენეები უნდა აკმაყოფილებდნენ. 
სამინისტრო, მენაშენეების პროექტის ფარგლებში,  არსებული მოთხოვნის გათვალისწინებთ, ბინებს შეისყიდის როგორც თბილისში, ისე რეგიონებში. 
მენაშენეების პროექტის ფარგლებში ახალაშენებულ და მშენებარე კორპუსებში შესყიდული 1600-ზე მეტი ბინა დევნილ ოჯახებს ეტაპობრივად გადაეცემათ: 
· თბილისი - შესყიდულია 1300-ზე მეტი ბინა; (აქედან, 959 უკვე დასრულებულია და მალე განაწილდება);
· ქუთაისი - შესყიდულია 245  ბინა;
· გორი - შესყიდულია 38  ბინა;
· ხაშური - შესყიდულია 25  ბინა;
· მარნეული - შესყიდულია 20  ბინა. 


მასშტაბური მშენებლობები რეგიონებში
დევნილი ოჯახების განსახლების მიზნით, რეგიონებში მრავალსართულიანი კორპუსები შენდება:
· ზუგდიდი -  მიმდინარეობს კორპუსების მშენებლობა 960 დევნილი ოჯახისთვის.  
· ქუთაისი - მიმდინარეობს კორპუსების მშენებლობა 480 დევნილი ოჯახისთვის და დამატებით კიდევ 320 ბინის მშენებლობა დაიწყება;
·  წყალტუბო - მიმდინარეობს კორპუსების მშენებლობა 560 დევნილი ოჯახისთვის;





იპოთეკური სესხის დაფარვის პროექტი
გრძელვადიანი საცხოვრებელი ფართით უზრუნველყოფის მიზნით, სამინისტროს მიერ ერთჯერადი ფულადი დახმარება გაიცემა იმ დევნილ ოჯახებზე,  რომლებსაც   იპოთეკური სესხით შეძენილი აქვთ საცხოვრებელი სახლი/ბინა და აღნიშნული წარმოადგენს ოჯახის  ერთადერთ ფაქტობრივ საცხოვრებელს.  
იპოთეკური სესხის დაფარვისათვის,  ფულადი დახმარების  მაქსიმალური ოდენობა, ერთ დევნილ ოჯახზე არის არაუმეტეს 20 000 ლარი.   დევნილი ოჯახების შერჩევა, რომლებსაც სამინისტრო იპოთეკურ სესხს დაუფარავს,  N320-ე ბრძანების შესაბამისად, კრიტერიუმების მიხედვით მოხდება. 
იპოთეკური სესხის დაფარვის მოთხოვნით, დევნილი ოჯახების განაცხადების მიღების დაწყების შესახებ ინფორმაცია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ვებ-გვერდზე ქვეყნდება. 

მართლზომიერ მფლობელობაში არსებული საცხოვრებელი ფართების დაკანონება
დევნილ ოჯახებს მართლზომიერ მფლობელობაში არსებული საცხოვრებელი ფართები საკუთრებაში გადაეცემათ. 
დაკანონების პროცესი, იძულებით გადაადგილებულ პირებს შესაძლებლობას აძლევს საკუთრებაში გადაცემული ფართები თავისი სურვილის შესაბამისად განკარგონ. 




დევნილთა დროებითი საცხოვრებლით უზრუნველყოფა - ქირა
გადაუდებელი საჭიროების შემთხვევაში, სამინისტრო დევნილ ოჯახებს ქირის თანხით უზრუნველყოფს. ქირის გაცემის შესახებ გადაწყვეტილებას  კომისია, კრიტერიუმების შესაბამისად, იღებს.

ერთჯერადი ფულადი დახმარება
გადაუდებელი ან განსაკუთრებული საჭიროების შემთხვევაში, სამინისტრო დევნილებს ერთჯერადი ფულადი დახმარებით უზრუნველყოფს. ერთჯერადი დახმარების გაცემის შესახებ გადაწყვეტილებას  კომისია, კრიტერიუმების შესაბამისად, იღებს. ფულადი დახმარების გაცემა  6 თვეში ერთხელ არის შესაძლებელი.

დევნილთა საარსებო წყაროებით უზრუნველყოფა

2016-2018 წლებში დაახლოებით 3000-მა ბენეფიციარმა ისარგებლა საარსებო წყაროების სხვადასხვა პროგრამით.
· დევნილთა პროფესიული განათლების ხელშეწყობის პროგრამა - ბიუჯეტი 70 000 ლარი;
· დევნილთა თვითდასაქმების ხელშეწყობის საგრანტო პროგრამა - ბიუჯეტი 80 000 ლარი;
·  განსახლებულ დევნილთა მხარდაჭერის საგრანტო პროგრამა - ბიუჯეტი 200 000 ლარი. 
· მეწარმე სუბიექტთა მხარდაჭერის პროგრამა - ბიუჯეტი 212 000 ლარი.
· დევნილთა საარსებო წყაროების შექმნის/გაუმჯობესებისკენ მიმართული ინიციატივების მხარდაჭერის საგრანტო პროგრამა - ბიუჯეტი 250 000 ლარი.
· მოწყვლად, იძულებით გადაადგილებულ პირთა სოციალურ-ეკონომიკური გაძლიერება გენდერული ასპექტების გათვალისწინებით, მათი საარსებო წყაროების თანადაფინანსებისა და სოციალური გააქტიურების ხელშეწყობის გზით - ბიუჯეტი 1 800 000 ლარი.

მომავალ წლებში გაგრძელდება დევნილთა საარსებო წყაროებზე წვდომის ხელშეწყობა ისეთი პროგრამების განხორციელების გზით, როგორიცაა მცირე გრანტების პროგრამა, პროფესიული განათლების სტუდენტების დახმარების პროგრამა, სამუშაოს მაძიებელთა გადამზადების კურსები, დევნილთა კოოპერატივებში ჩართვის, თვითდასაქმებისა და დასაქმების ხელშეწყობის სხვა პროგრამები. 


დევნილ  ვეტერანთა გრძელვადიანი  საცხოვრებლით  უზრუნველყოფის  პროგრამა 
მთავრობის ინიცირებით, დამტკიცდა განსაკუთრებული საჭიროების მქონე ვეტერანთა გრძელვადიანი საცხოვრებლით უზრუნველყოფის პროგრამა, რომლის ძირითად კატეგორიას წარმოადგენენ ომში დაღუპულის ოჯახის წევრები, ომის შშმ პირები და ომის  ვეტერანთა  მრავალშვილიანი ოჯახები.
პროგრამას  საქართველოს ოკუპირებული ტერიტორიებიდან დევნილთა, შრომის, ჯამრთელობისა და სოციალური დაცვისა და ინფრასტრუქტურის სამინისტროები განახორციელებენ.
პროგრამის ფარგლებში, 2019-2020 წლებში,  180  ვეტერანი ოჯახი დაკმაყოფილდება.
ეს პროგრამა   წელს  ზუგდიდში   (კვოტა 60  ბინა) განხორციელდება,  მომავალი წლიდან კი მას  დაემატება  თბილისი  და ქუთაისი  (კვოტა  60-60 ბინა).  პროგრამა მომავალშიც გაგრძელდება.









დევნილთა გრძელვადიანი განსახლების კრიტერიუმები

სამინისტრო დევნილ ოჯახებს საცხოვრებელ ფართებს გრძელვადიანი განსახლების კრიტერიუმების შესაბამისად გადასცემს. ქულათა სისტემა განსაზღვრავს რიგითობას, თუ რომელი დევნილი ოჯახი საჭიროებს საცხოვრებლით უზრუნველყოფას პირველ რიგში. 
კრიტერიუმების შესაბამისად, დევნილ ოჯახს ქულა ენიჭება იმ შემთხვევებში, როცა: 
· დევნილი ოჯახის საცხოვრებელი პირობები არის განსაკუთრებით მძიმე და არ შეესაბამება მინიმალურ სტანდარტებს;
· დევნილი ოჯახი ცხოვრობს სხვის საკუთრებაში;
· დევნილი ოჯახი რეგისტრირებულია სოციალურად დაუცველთა მონაცემთა ბაზაში;
· ოჯახში არის 2 ან ორზე მეტი არასრულწლოვანი;
· [bookmark: _GoBack]დევნილი ოჯახის წევრი არის შეზღუდული შესაძლებლობები მქონე პირი ან  ონკოლოგიური ავადმყოფი;
· ქულა ენიჭებათ საქართველოს ტერიტორიული მთლიანობისთვის ბრძოლაში დაღუპულთა და საომარი მოქმედების დროს უგზო-უკვლოდ დაკარგულთა ოჯახებსა და  ომის ვეტერანებს.
· ქულა ენიჭებათ მარტოხელა მშობლებს, ასევე ასაკით პენსიონერებს, რომლებიც მარტო ცხოვრობენ და სხვ.










	№
	საცხოვრებელი ფართით სარგებლობის შესაძლებლობის შეფასების კრიტერიუმი
	ქულა

	ა
	ა.ა) დევნილი ოჯახი, რომელიც ცხოვრობს მართლზომიერ მფლობელობაში გადაცემულ საცხოვრებელ ფართში (დევნილთა ყოფილ კომპაქტურად განსახლების ობიექტში), რომელიც წარმოადგენს კერძო საკუთრებას და:
ა.ა.ბ) მესაკუთრე ახორციელებს დევნილთაგან ობიექტის გამოთავისუფლების კანონით გათვალისწინებულ პროცედურას;
ა.ა.გ) მესაკუთრემ განახორციელა დევნილთაგან ობიექტის გამოთავისუფლების კანონით გათვალისწინებული პროცედურა,
ა.ბ) დევნილი ოჯახი, რომელსაც საკუთრებაში გააჩნდა საცხოვრებელი სახლი/ბინა და იპოთეკური სესხის გადაუხდელობის გამო დაკარგა აღნიშნული საკუთრება და:
ა.ბ.ა) მესაკუთრე ახორციელებს დევნილთაგან საცხოვრებელი სახლის/ბინის გამოთავისუფლების კანონით გათვალისწინებულ პროცედურას;
ა.ბ.ბ) მესაკუთრემ განახორციელა დევნილთაგან საცხოვრებელი სახლის/ბინის გამოთავისუფლების კანონით გათვალისწინებულ პროცედურა.

1,5

	ბ
	საცხოვრებელი პირობები არის განსაკუთრებით მძიმე და რადიკალურად არ შეესაბამება მინიმალურ საცხოვრებელ პირობებს (დევნილი ოჯახი ცხოვრობს ავტოფარეხში, შენობის კიბის უჯრედში, საყარაულო ჯიხურში, თვითნაკეთებ ხის/ფიცრულ შენობაში, მიწურში, სარდაფში ან იმ ტიპის შენობაში, რომლის რეაბილიტაცია და სათანადო საცხოვრებელ პირობებთან შესაბამისობაში მოყვანა შეუძლებელია).
	2

	გ
	დევნილი ოჯახი, რომელიც ცხოვრობს მართლზომიერ მფლობელობაში გადაცემულ საცხოვრებელ ფართში (დევნილთა ყოფილ კომპაქტურად განსახლების ობიექტში), რომელიც სახელმწიფო ან/და მუნიპალიტეტის ინტერესებიდან   გამომდინარე, წარმოადგენს მნიშვნელოვან ობიექტს. აღნიშნული ინტერესი ერთმნიშვნელოვნად და საჯაროდ უნდა იყოს გამოხატული მუნიციპალიტეტის (თუ ისინი არიან მესაკუთრეები) ან სხვა საჯარო უწყების მიერ, რომელიც ფლობს აღნიშნულ შენობას.
	3

	დ
	დევნილი ოჯახი, რომელიც ცხოვრობს სხვის სახლში (გარდა სახელმწიფო საკუთრებაში არსებული უძრავი ქონებისა) ქირით ან ქირის გარეშე.
	1,5




	
№
	
სოციალური კრიტერიუმი
	ქულა

	ა
	თუ ოჯახი დარეგისტრირებულია სოციალურად დაუცველი ოჯახების მონაცემთა ერთიან ბაზაში: 
ა) 30001-ზე ნაკლები სარეიტინგო ქულით – 3 ქულა
ბ) 30001-57000 შორის სარეიტინგო ქულით – 2,5 ქულა
გ) 57001-60000 შორის სარეიტინგო ქულით – 2 ქულა
დ) 60001-65000 შორის სარეიტინგო ქულით -– 1,5 ქულა
ე) 100001-ზე ნაკლები სარეიტინგო ქულით – 1 ქულა
 
	1-3

	ბ
	ოჯახში არის 2 და მეტი 18 წელზე ნაკლები ასაკის ოჯახის წევრი. 2 არასრულწლოვანზე ერთი ქულა, 3 არასრულწლოვანზე 2 ქულა, 4 არასრულწლოვანზე 3 ქულა, 5 არასრულწლოვანზე 4 ქულა, ყოველ დამატებითზე 0,5 ქულა
	შესაბამისი ქულათა ჯამი

	გ
	ოჯახის წევრი არის ონკოლოგიური ავადმყოფი (რაც უნდა დასტურდებოდეს შესაბამისი სამედიცინო დასკვნით – ფორმა № 50/2)
	1

	დ
	ოჯახის წევრ(ებ)ი არიან მკვეთრად (3 ქულა), მნიშვნელოვნად (2 ქულა) ან ზომიერად გამოხატული შესაძლებლობის (1 ქულა) შეზღუდვის მქონე პირები (ჯანმრთელობის მოშლით გამოწვეული ადამიანის საქმიანობის ნორმიდან გადახრა, რაც ხასიათდება თვითმომსახურების, გადაადგილების,  ორიენტაციის, ურთიერთობის, თვითკონტროლის, სწავლისა და შრომითი საქმიანობის უნარის შეზღუდვით), რაც დასტურდება შესაბამისი სტატუსის დამადასტურებელი დოკუმენტით (სამედიცინო-სოციალური ექსპერტიზის შემოწმების აქტის ამონაწერი) (თითოეული ამ სტატუსის მქონე ოჯახის წევრზე ენიჭება შესაბამისი ქულა)
	შესაბამისი ქულათა ჯამი

	ე
	მშობელი ან ქვრივი, რომელიც იძულებულია მარტომ იზრუნოს მცირეწლოვან შვილზე ან შვილებზე. 
	1,5

	ვ
	ხანდაზმულ(ებ)ი, რომელიც ახორციელებს მხარდაჭერას არასრულწლოვანი   შვილ(ებ)ის ან შვილიშვილ(ებ)ის მიმართ კანონმდებლობის შესაბამისად
	1

	ზ
	ასაკით პენსიონერი, რომელიც ცხოვრობს მარტო ან ოჯახი, რომელის წევრთა ნახევარზე მეტი არის ასაკით პენსიონერი 
	1

	თ
	ოჯახი, 	რომლის წევრ(ებ)ი გარდაიცვალა საქართველოს ტერიტორიული  მთლიანობისთვის ბრძოლაში (თითოეულ გარდაცვლილ ოჯახის წევრზე 3 ქულა)
ოჯახს, რომლის გარდაცვლილ წევრს მიღებული აქვს სახელმწიფო ჯილდო, დამატებით ენიჭება:
ა) ეროვნული გმირის ორდენზე – 3 ქულა;
ბ) წმინდა გიორგის სახელობის გამარჯვების ორდენზე, დავით აღმაშენებლის ორდენზე, ვახტანგ გორგასლის I ხარისხის ორდენზე – 2 ქულა;
გ) ვახტანგ გორგასლის II ხარისხის ორდენზე, ვახტანგ გორგასლის III ხარისხის ორდენზე, მედალზე „მხედრული მამაცობისათვის“, მედალზე „საბრძოლო დამსახურებისათვის“ – 1,5 ქულა;
	შესაბამისი ქულათა ჯამი

	ი
	ოჯახი, რომლის წევრ(ებ)ი გარდაიცვალა ან უგზოუკვლოდ დაიკარგა საქართველოში არსებული კონფლიქტების შედეგად (თითოეულ გარდაცვლილ ოჯახის წევრზე 1.5 ქულა)
	შესაბამისი ქულათა ჯამი

	კ
	ოჯახი, რომლის წევრ(ებ)ი არის საქართველოს ტერიტორიული მთლიანობისთვის წარმოებული  ომის ვეტერანი/ვეტერანები (თითოეული ომის მონაწილეზე 1.5 ქულა). 
ომის ვეტერანს, ვისაც ომის ვეტერანობიდან გამომდინარე მიღებული აქვს სახელმწიფო ჯილდო, დამატებით ენიჭება:
ა) ეროვნული გმირის ორდენზე – 3 ქულა;
ბ) წმინდა გიორგის სახელობის გამარჯვების ორდენზე, დავით აღმაშენებლის ორდენზე, ვახტანგ გორგასლის I ხარისხის ორდენზე – 2 ქულა;
გ) ვახტანგ გორგასლის II ხარისხის ორდენზე, ვახტანგ გორგასლის III ხარისხის ორდენზე, მედალზე „მხედრული მამაცობისათვის“, მედალზე „საბრძოლო დამსახურებისათვის“ – 1,5 ქულა;
	შესაბამისი ქულათა ჯამი

	ლ
	ოჯახს, რომლის საქართველოს ტერიტორიული მთლიანობისთვის  წარმოებული ომის ვეტერანი წევრი გარდაიცვალა და მის მეუღლეზე და/ან არასრულწლოვან შვილ(ებ)ზე გაცემულია მარჩენალდაკარგულის მოწმობა (წარმოდგენილი უნდა იყოს ვეტერანების საქმეთა სახელმწიფო სამსახურის მიერ გაცემული შესაბამისი მოწმობა) – 1,5 ქულა
ოჯახს, რომლის გარდაცვლილ ვეტერან წევრს მიღებული აქვს სახელმწიფო ჯილდო, დამატებით ენიჭება:
ა) ეროვნული გმირის ორდენზე – 3 ქულა;
ბ) წმინდა გიორგის სახელობის გამარჯვების ორდენზე, დავით აღმაშენებლის ორდენზე, ვახტანგ გორგასლის I ხარისხის ორდენზე – 2 ქულა;
გ) ვახტანგ გორგასლის II ხარისხის ორდენზე, ვახტანგ გორგასლის III ხარისხის ორდენზე, მედალზე „მხედრული მამაცობისათვის“, მედალზე „საბრძოლო დამსახურებისათვის“ – 1,5 ქულა.

